
Abschied von Walter Seher 

Vo' uns do ko des neam vosteh': 

Geh' miass'n hot da Walter scho'. 

Geen hot a g'lebt, sei Load ertrog'n, 

a heit'ra, sölnsguita Mo'! 

Fir d'Ruth, fir d'Kina wor'a do, 

de Enkerl worn sei große Freid! 

Im Ort, da Gmoa wor'a gern g'seg'n! 

Mit olle guit, mit neam an Streit! 

Do hob' i' ma' hoit z'somm' simliert: 

Da Walter wor sei Lewito' 

a Weebauer mit Leib und Sö'. 

Kölla und Weeat olle To'… 

Und auf amoi do leicht's ma ee: 

Obm wird a 'braucht, a so kunnt's see! 

Beim Matthäus ko'st as lesen, 

wia des is' im Himmöreich: 

Da Herrgott söwa hot an Weeat - 

Kapitel zwoanzg, do find'st as gleich. 

In Herrn sein Weeat jät'n, hau'n 

To'werga - a gonze Schor! 

Do' föh't a Fochmo' der's vosteht, 

a Bauer, wia da Walter wor! 

Vozeih, wonn i' so irdisch denk': 

Weeat, Kölla und Hosianna 

host jetzt im Himmö To' fir To'. 

Und trotzdem, Walter, uns gehst o'! 


